
La rindya
I-vo konprê, fyê j'armayi
Kemin chon bi vouthrè tropi,
I-vo rèmarkâ le pyéji
Dè hou ke vinyon vo vuitchi?

Bin pye bi tyè ti lè kortéje,
Viyo è dzouno chon benéje
In vêyin hou chejin bredzon,
Vouthrè fiyè in dzakiyon!

Pu, a totè lè fenithrè
E pêrto chu lè loyètè,
Doulon di route, di tsemin
On l'i vê na mache dè dzin!

Pyan van lè lorde j'armayè
Fajin oure lou chenayè
In lè brinin a tsatyè pâ
Avoui lou tîtha k'fan alâ!

Mârtson avoui na churètâ
E rin pore lè j'arèthâ
Ko di chudâ k'van djèrèyi
Ke van dèfindre lou payi!

Apri, chuêvon lè hyotsètè!
In tinyln hô lou krochètè
Lè bi j'armayi alyôbon
Dzoyà din ha baia brijon!

Tyakè nêrè botyatâyè,
Vo, rodzè lnrubanâyè,
Vo J'ithè nouthra poèji,
La fyêrtâ dè nouthron payi.

Montâdè pâ chu lè kamyon,
Léchidè chin po lè kayon
Kà vo j'ithè tru balè,
L'palè vô pâ vouthron tsalè

Chôpyé, vo, grahyà j'armayi,
On châ ke chon yin, lè patchi,
Ke l'è pènâbyo dè martchl,
Ma to chin, por no, lyè tan bi!

Hou ke chon todoulon prêcha
L'an tyè a vo léchi pachâ,
Nouthrè kothemè In premi,
Levi chin ke lyè dza puri!

la ratoluva de la toua

